
belas; nanti lagi sedikit sadja lagi goea lantas pergi mintain si Bong-loan. Kaloe soeda djadi loe poenja bini, misti inget, djangan nanti bengis-bengis lagi sama dia.“

Sioe-kioe tertawa, tapi Hoei-djin lantas tekoek ia poenja moeka, jang koetika itoe ada djadi sedikit mera lantaran kamaloean. Ia makan boeroe-boeroe, habis tjoetji tangan, kamoedian lantas pergi kaloear kombali.

Sasampenja di pertengahan kombali Hoei-djin doedoek menggotot hadepken medja, teroesken ia poenja teekenan jang baroe habis saparoh.

Plahan-plahan lontjeng soeda mengoetaraken poekoel sabelas tengahari. Koetika itoe Hoei-djin soeda selesi menggambar. Laloe ia masoek ka dalem sembari seroe-seroeken pada adehnja, dan oleh kerna Sioe-kioe tida ada di sitoe, laloe ia teroes pergi ka blakang.

Samatara itoe Bong-loan dan Sioe-kioe sedeng asik memaen di bawa poehoen mangga. Hoeidjin laloe mengamperi dengen lekasin ia poenja tindakan, seraja berseroe dari djaoe:

„Loe lagi kerdja apa di sitoe ?“

„Apa soeda habis itoe gambar ?“ tanja Sioe-kioe. „Nioe betoel lagi adjakin entji Bong-loan boeat pergi liat.“

Bong-loan jang sedeng asik toempoekin tanah bikin romannja seperti satoe koeboeran, laloe

